
〈衝五板山。與方復亨冒占皇山八所相連亦被攔占。願撥入學。又有八所山。先是豪民方復亨冒占。累為鄉民經臺部論訴。續准户部尚書所判。其〉

〈山廣袤數百里。連跨三州。豈容豪民所占。行下本州戒約。不許方復亨占據。如敢違戾。當科累年冒占計贜之罪。孫侯遂以兩項山并撥隷于學。抽〉

〈收山䅋木植。以為修郡庠韓廟之用。申部照會端平甲午。葉侯觀撥楊真子。與黄男爭沙洲田計二百單二畆。五十九步。又撥阿黄。與靳國光爭田〉

〈五斗。又撥陳伯修納長洲田九十六畆二十七步。端平乙未。有方復亨男雷壯。以户部前後看定。及孫侯所申一宗文字在部。因遺漏無可考證。遂〉

〈用計謀計較。部符下行本州結絶。學職黄子楙等列詞其山。自紹定己丑七月。准孫侯公文。撥以贍學。當招人請佃。至乙未歲已經六年。方復亨已〉

〈不敢侵占。而方雷壯復妄有詞。判官趙汝瑀索到本學干照。看定撥呈葉侯慨然移文。仍舊以五坂山係劉光宅所買有産之業。合撥贍學外。方復〉

〈亨八所之山。為吏輩受賄隱蔽。影呈乃還方雷壯。然與其資豪右以擾民。孰若歸學校以養士。利害輕重。不較可知。但方雷壯得此。寧免後來紛紜〉

〈之訟。終亦必歸于學。淳祐丙午。陳侯圭撥黄文達冒占海陽縣學鱉溪船洞坑等處官山。延袤數百里。為人告首。悉拘入官。慮與縣胥作弊。仍前侵〉

〈占。遂隷于郡庠。每歲招人請佃。隨租入之多寡。與縣學均之。景定癸亥。游俟義肅撥陳庶揭陽浦尾壟後下塘田共五石四斗。以上䅋額。與今不同〉

〈　兵火後。贍學田土山簿契無存。䅋額虧損。或為豪右所瞞。僧家所占。又否則為富者撲佃其租。入學者僅得十之一二耳。至元甲午。憲使張公處〉

〈恭分治來潮。以修學餘貲買潮陽韓奕等田四百畆。計收租四百石。其田叚具在碑陰續置田三十三畆七分。該收租谷陸拾石以為修葺廟學之〉

〈費。外有貢院地基。及學左右地租錢。該鈔四錠有奇。令録見在實數于左。米四百一十七石二升。　鈔壹百參拾肆錠參拾兩㭍錢伍分。　新廟〉

〈租鈔玖拾貳錠參拾捌兩。　貢士莊鈔肆錠壹拾㭍兩伍錢。　一泰定三年九月内本學用新廟租錢。至元折中統鈔陸拾貳錠單五兩。買到在城〉

〈許汝王户田二十三畆二分。該租谷四十石。坐落録事司登瀛保等處。新舊契據。通計紙二十八張　録事司登瀛保東湖村　田一叚。坐落土名〉

〈後安山。計三十五坵。容種一石。該租谷四石。係東二十三耕。東至溝及黄家田。西至林家田。南至黄家田。北至溝及黄家田海陽縣大和保白蓮〉


〈湖村　田一叚。坐落新溝壟。計五丘。容種一石。該租谷三石五斗。係吳十耕。東至趙家田金照磨田。西至莊家田今黄家田。南至蘇家田。北至陳家〉

